
তথ্যবিবরণী                                                                                                          নম্বর : ৪৫৫৪
ষড়যন্ত্র করে বিএনপি কখনোই ক্ষমতায় আসতে পারবে না 

                                                    --  শিল্পমন্ত্রী
নরসিংদী, ১০ আশ্বিন (২৫ সেপ্টেম্বর) :

শিল্পমন্ত্রী নূরুল মজিদ মাহমুদ হুমায়ূন বলেছেন, আওয়ামী লীগের বিরুদ্ধে ষড়যন্ত্র করে বিএনপি কখনোই ক্ষমতায় আসতে পারবে না। বিএনপিকে ক্ষমতায় আসতে হলে রাজনীতি করে আসতে হবে। তারা প্রতিনিয়ত আওয়ামী লীগের বিরুদ্ধে মিথ্যাচার করে যাচ্ছেন। 


আজ নরসিংদীর বেলাবো উপজেলার চর উজিলাবো ইউনিয়ন পরিষদের নবনির্মিত ভবন উদ্বোধনকালে প্রধান অতিথির বক্তব্যে মন্ত্রী এসব কথা বলেন।

জেলা প্রশাসক আবু নইম মোহাম্মদ মারুফ খানের সভাপতিত্বে এসময় বিশেষ অতিথি হিসেবে উপস্থিত ছিলেন স্থানীয় সরকারের উপ-পরিচালক ভূইয়া মোঃ রেজাউর রহমান ছিদ্দিকি। এছাড়া আরো উপস্থিত ছিলেন উপজেলা নির্বাহী কর্মকর্তা আক্তার হোসেন শাহীন, ভারপ্রাপ্ত উপজেলা পরিষদ চেয়ারম্যান মনিরুজ্জামান ভূইয়া জাহাঙ্গীর, মহিলা ভাইস চেয়ারম্যান শারমিন আক্তার খালেদা।

এর আগে উপজেলার মরজাল- বেলাবো ও পোড়াদিয়া-বেলাবো সড়ক উদ্বোধন করেন মন্ত্রী।
#
মাহমুদুল/সাহেলা/রেজুয়ান/এনায়েত/রফিকুল/সেলিম/২০২১/২২২০ ঘণ্টা

তথ্যবিবরণী                                                                                                          নম্বর : ৪৫৫৩
মহান মুক্তিযুদ্ধের বিজয়কে ত্বরান্বিত করেছেন শিল্পীসমাজ

                                                   -- খাদ্যমন্ত্রী

নওগাঁ, ১০ আশ্বিন (২৫ সেপ্টেম্বর) :

একাত্তরে মহান স্বাধীনতা সংগ্রামে এদেশের শিল্পীসমাজ নাটক, গান, ছড়া আর কবিতার মাধ্যমে মুক্তিযোদ্ধাদের অনুপ্রেরণা যুগিয়েছেন। তাঁরা মুক্তিযুদ্ধে দেশের বিজয়কে ত্বরান্বিত করেছেন বলে  মন্তব্য করেছেন খাদ্যমন্ত্রী সাধন চন্দ্র মজুমদার।

আজ নওগাঁ সদর উপজেলা পরিষদ মিলনায়তনে ‘জেলা শিল্পকলা একাডেমি সম্মাননা-২০২০' প্রদান অনুষ্ঠানে প্রধান অতিথির বক্তৃতায় মন্ত্রী এসব কথা বলেন।


মন্ত্রী বলেন, বর্তমান সরকার দেশের  শিল্পকলাকে বিকশিত করতে নানা পদক্ষেপ নিয়েছে। তিনি বলেন, অপসংস্কৃতির চর্চা আর মাদক থেকে যুব সমাজকে রক্ষায় এখনই পদক্ষেপ নিতে হবে। যুব সমাজকে মাদক থেকে মুক্ত রাখতে  সৃজনশীল কাজে তাদের যুক্ত রাখতে হবে বলে তিনি উল্লেখ করেন।

শিল্প ও সংস্কৃতির ক্ষেত্রে বিশেষ অবদানের জন্য নওগাঁ জেলায় চার গুণিজনকে ‘জেলা শিল্পকলা একাডেমি সম্মাননা ২০২০’ দেয়া হয়েছে। এছাড়া একটি সৃজনশীল সাংস্কৃতিক সংগঠনকে এ সম্মাননা দেয়া হয়।

শিল্পী সন্মাননা প্রাপ্তরা হলেন, মোঃ আব্দুল মান্নান (কণ্ঠসংগীত), প্রাণতোষ সাহা (যন্ত্রশিল্প), মোঃ  খাদেমুল ইসলাম (নাট্যকলা) এবং খসরু চৌধুরী (সংস্কৃতি গবেষক)। এছাড়া সৃজনশীল সাংস্কৃতিক সংগঠন হিসেবে গয়েশপুর থিয়েটার  সম্মাননা প্রাপ্ত হয়।
#
কামাল/সাহেলা/রেজুয়ান/এনায়েত/রফিকুল/সেলিম/২০২১/২২০০ ঘণ্টা

তথ্যবিবরণী                                                                                                নম্বর : ৪৫৫২
ডিসেম্বরে ফাইভ-জি যুগে প্রবেশ করবে বাংলাদেশ
                        -- ডাক ও টেলিযোগাযোগ মন্ত্রী  
ঢাকা, ১০ আশ্বিন (২৫ সেপ্টেম্বর) :

ডিসেম্বরের মধ্যেই বাংলাদেশ ফাইভ-জি প্রযুক্তি যুগে প্রবেশ করবে, বলেছেন ডাক ও টেলিযোগাযোগ মন্ত্রী  মোস্তাফা জব্বার। তিনি বলেন, ডিজিটাল প্রযুক্তিতে বাংলাদেশ পৃথিবীর উন্নত দেশগুলো থেকে কোনোভাবেই পিছিয়ে থাকবে না। ২০১৮ সাল থেকে বিশ্ব যখন ফাইভ-জি প্রযুক্তি নিয়ে ভাবছে, বাংলাদেশ একই বছর এই প্রযুক্তি পরীক্ষা সম্পন্ন করেছে। এরই ধারাবাহিকতায় গত তিন বছরে ফাইভ-জি প্রযুক্তির নীতিমালা প্রণয়ন ও এর সাথে সম্পৃক্ত অন্যান্য প্রযুক্তিসহ বিভিন্ন বিষয় নিয়ে বহুপাক্ষিক আলোচনা ও বিচার বিশ্লেষণ করেই ফাইভ-জি যুগে প্রবেশের প্রস্তুতি ইতঃমধ্যে সরকার সম্পন্ন করেছে বলে মন্ত্রী উল্লেখ করেন।

মন্ত্রী আজ ঢাকায় টেলিকম সাংবাদিকদের সংগঠন টেলিকম রিপোর্টার্স নেটওয়ার্ক বাংলাদেশ-টিআরএনবি আয়োজিত ‘ফাইভজি ইকোসিস্টেম ইন বাংলাদেশ অ্যান্ড আপকামিং টেকনোলজিস’ শীর্ষক ভার্চুয়াল সংলাপে প্রধান অতিথির বক্তৃতায় এসব কথা বলেন।

মন্ত্রী ফাইভ-জি প্রযুক্তির প্রয়োজনীয়তা ব্যাখ্যা করে বলেন, ফাইভ-জি প্রযুক্তির উদ্দেশ্য হচ্ছে ডিজিটাল বাংলাদেশ প্রতিষ্ঠার মাধ্যমে বঙ্গবন্ধুর সোনার বাংলা গড়ে তোলা। এর মাধ্যমে দেশের জনগোষ্ঠীকে এগিয়ে নিয়ে যাওয়ার সুযোগ সৃষ্টি করে দেওয়া এবং বৈষম্যহীন সমাজ প্রতিষ্ঠার ভিত্তি হিসেবে প্রযুক্তিকে কাজে লাগানো। এই প্রযুক্তি চতুর্থ শিল্প বিপ্লব কিংবা সোস্যাইটি ফাইভ পয়েন্ট জিরোতেই সীমাবদ্ধ থাকবে না বলে তিনি জানান। মন্ত্রী বলেন, সকল অংশীজনদের সাথে নিয়ে ফাইভ-জি চালু করার উদ্যোগ গ্রহণ করা হয়েছে। তিনি বলেন, ফাইভ-জি প্রযুক্তি হচ্ছে একটি শিল্প পণ্য। আগামী দিনের প্রযুক্তি এআই, রোবটিক্স, আইওটি, বিগডেটা কিংবা ব্লকচেনের যুগের চ্যালেঞ্জ মোকাবিলায় শিল্পপ্রতিষ্ঠান কিংবা মৎস্য ও কৃষির জন্য ফাইভ জি অপরিহার্য। এমনকি শিল্প কারখানায় বিদেশি বিনিয়োগকারীরাও ফাইভ-জি ছাড়া বিনিয়োগ করবে না। এই লক্ষ্যে প্রাথমিকভাবে দেশের পাঁচটি অর্থনৈতিক জোনে ফাইভ-জি সংযোগ প্রদানের জন্য বিটিসিএল প্রস্তুতি সম্পন্ন করেছে বলে মন্ত্রী জানান।
#
শেফায়েত/সাহেলা/রেজুয়ান/মোশারফ/সেলিম/২০২১/১৯০০ ঘণ্টা

তথ্যবিবরণী                                                                                                নম্বর : ৪৫৫১
হাজারীবাগের পরিত্যক্ত ট্যানারি শিল্পের অবকাঠামো পরিদর্শন করেন শিল্প সচিব
ঢাকা, ১০ আশ্বিন (২৫ সেপ্টেম্বর) :


শিল্প সচিব জাকিয়া সুলতানা আজ ঢাকার হাজারীবাগ এলাকায় পরিত্যক্ত লেসকো, ফনিক্স লেদার ট্যানারি শিল্পের অবকাঠামো পরিদর্শন করেন। 

পরিদর্শনকালে শিল্প সচিব বলেন,   হাজারীবাগের  ট্যানারি শিল্প সাভারের হেমায়েতপুরে স্থানান্তরের কারণে দীর্ঘ দিন পড়ে থাকা ট্যানারি শিল্প অবকাঠামো জরাজীর্ণ হয়ে পড়েছে। এই পরিত্যক্ত ট্যানারি শিল্প  অবকাঠামোগুলো এবং আশি  একর জায়গায় কিভাবে পরিকল্পিতভাবে আবাসিক ও বাণিজ্যিক নগরী গড়ে তোলা যায় সেজন্য শিল্প, রাজউক, পরিবেশ অধিদপ্তরের এবং ট্যানারি শিল্প মালিকদের সহযোগিতায় সয়েলটেস্ট এবং ওয়াটার টেস্ট দ্রুত সম্পন্ন করে সুপারিশ প্রদানের অনুরোধ জানান। তিনি বলেন, যত দ্রুত এ টেস্টগুলো করা সম্ভব হবে তত দ্রুত মালিকদের এবং সরকারের রাজস্ব আয়ের সুযোগ হবে। 

এর আগে তিনি ঢাকা বিশ্ববিদ্যালয়ের অধীন লেদার ইঞ্জিনিয়ারিং এন্ড টেকনোলজি ইনস্টিটিউটের লেদার গুডস এবং ফুটওয়ার (সুজ) এর প্রশিক্ষণের মেশিনারিজ ঘুরে দেখেন। প্রশিক্ষণার্থীরা ঠিকমতো প্রশিক্ষণ পাচ্ছে কিনা তার খোঁজ নেন। তিনি লেদার ইঞ্জিনিয়ারিং এন্ড টেকনোলজি ইনস্টিটিউটের অধ্যক্ষের কার্যালয়ে বিটিএ, পরিবেশ অধিদপ্তর ও স্থানীয় নেতৃবৃন্দদের সাথে মতবিনিময় করেন।
#
রফিক/সাহেলা/রেজুয়ান/রফিকুল/সেলিম/২০২১/২০০০ ঘণ্টা

তথ্যবিবরণী                                                                                                               নম্বর : ৪৫৫০
স্থানীয় সরকার নির্বাচনে ত্যাগী নেতাদের অগ্রাধিকার দেওয়া হবে
     


           -- পার্বত্য চট্টগ্রাম বিষয়ক মন্ত্রী
বান্দরবান, ১০ আশ্বিন (২৫ সেপ্টেম্বর) : 


পার্বত্য চট্টগ্রাম বিষয়ক মন্ত্রী বীর বাহাদুর উশৈসিং বলেছেন, সামনে স্থানীয় সরকার নির্বাচন, এখনই সতর্ক হোন এবং জনগণের সেবায় এগিয়ে আসুন, ফলে একদিকে যেমন বান্দরবান উন্নত হবে তেমনি এর সুফল পাবে জনগণ। আগামীতে স্থানীয় সরকার নির্বাচনে দলের ত্যাগী ও দক্ষ নেতাদের অগ্রাধিকার দেওয়া হবে।   

মন্ত্রী আজ বান্দরবান পার্বত্য জেলার রুমা উপজেলা আওয়ামী লীগের বর্ধিত সভায় প্রধান অতিথির বক্তৃতায় এসব কথা বলেন। 

এ সময় মন্ত্রী বলেন, জাতির পিতা বঙ্গবন্ধু শেখ মুজিবুর রহমান পার্বত্য চট্টগ্রামকে মূলধারায় সম্পৃক্ত করার উদ্যোগ নিয়েছিলেন, এজন্য তিনি পার্বত্য চট্টগ্রাম উন্নয়ন বোর্ড গঠণ করেছিলেন। তাঁরই সুযোগ্য কন্যা প্রধানমন্ত্রী শেখ হাসিনা আছেন বলেই পার্বত্য চট্টগ্রামে ব্যাপক উন্নয়ন হচ্ছে। উন্নয়ন অব্যাহত রাখতে সকলের সম্মিলিত প্রচেষ্টা অব্যাহত রাখার আহ্বান জানান তিনি। 

তিনি আরো বলেন, কিছু লোক পার্বত্য চট্টগ্রামের উন্নয়ন চায় না, তারা পার্বত্য চট্টগ্রামকে নিয়ে নানা ষডযন্ত্র করতে চায়। তাদের এ প্রচেষ্টা কোনোদিন সফল হবে না। ষড়যন্ত্রকারীদের প্রতিহত করতে এবং উপজেলা ও ইউনিয়ন পরিষদ নির্বাচনে নৌকার প্রার্থীকে বিজয়ী করতে নেতা-কর্মীদের সাংগঠনিক তৎপরতা বৃদ্ধির আহ্বান জানান মন্ত্রী। 

এ সময় জেলা আওয়ামী লীগের সভাপতি ক্যশৈহ্লা, সহসভাপতি ম ক্যচিং চৌধুরী, যুগ্ম সাধারণ সম্পাদক লক্ষীপদ দাশ, রুমা উপজেলা আওয়ামী লীগের সভাপতি চহাইমং মারমাসহ নেতা-কর্মী উপস্থিত ছিলেন। 
#
নাছির/নাইচ/রেজুয়ান/রফিকুল/রেজাউল/২০২১/২০০৪ ঘণ্টা
তথ্যবিবরণী                                                                                                          নম্বর : ৪৫৪৯
বিএনপি সবসময়ই চোরাগলিপথে ক্ষমতায় এসেছে



                 -- কৃষিমন্ত্রী
ধনবাড়ী (টাঙ্গাইল), ১০ আশ্বিন (২৫ সেপ্টেম্বর) : 

 
বিএনপি সবসময়ই চোরাগলিপথে ও ষড়যন্ত্র করে ক্ষমতায় এসেছে বলে মন্তব্য করেছেন কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক। তিনি বলেন, বিএনপির মতো আওয়ামী লীগ কোনোদিন চোরাগলিপথে ষড়যন্ত্র করে ক্ষমতায় আসেনি। আওয়ামী লীগ সবসময় সহজ-সরল পথে হেঁটে, গণতান্ত্রিকভাবে জনগণের ভোটে নির্বাচিত হয়ে ক্ষমতায় এসেছে, সরকার গঠন করেছে, দেশ পরিচালনা করেছে এবং এখনও করছে।
 

 আজ টাঙ্গাইলের ধনবাড়ী উপজেলায় পৌর আওয়ামী লীগের বিশেষ বর্ধিত সভায় প্রধান অতিথির বক্তৃতায় মন্ত্রী এসব কথা বলেন।
  
রাজাকার-আলবদরদের দিয়ে দল গঠন করে বিএনপি দেশের মুক্তিযোদ্ধাদেরকে হেয় ও ছোট করেছিল উল্লেখ করে মন্ত্রী বলেন, বিএনপির জন্ম ক্যান্টনমেন্টে, বন্দুক-রাইফেলের নলের মুখে। অস্ত্রের ও ক্ষমতার ভয় দেখিয়ে বিএনপি প্রতিষ্ঠিত হয়েছিল। মানুষকে বিভ্রান্ত, মুক্তিযুদ্ধের চেতনা ও ইতিহাস বিকৃত এবং মিথ্যাচার করে বিএনপি প্রতিষ্ঠিত হয়েছিল। রাজাকার-আলবদর ও যুদ্ধাপরাধীদেরকে ক্ষমতায় এনে বিএনপি দীর্ঘদিন দেশ শাসন করেছে।
 
স্থানীয় নেতাকর্মীদের উদ্দেশে ড. রাজ্জাক আরও বলেন, তৃণমূলের কর্মীরা দলের জন্য নিঃস্বার্থভাবে কাজ করে। সামাজিক সম্মানটুকু ছাড়া আর কোনো সুযোগসুবিধা তারা পান না। কাজেই, তৃণমূলের সিদ্ধান্ত অনুযায়ী নির্বাচন হবে, প্রার্থী মনোনয়ন করা হবে। এ সময় পৌর ও উপজেলা আওয়ামী লীগের বিভিন্ন স্তরের নেতাকর্মী উপস্থিত ছিলেন।
 
#

কামরুল/সাহেলা/মোশারফ/রেজাউল/২০২১/২০০০ ঘণ্টা
তথ্যবিবরণী                                                                                                নম্বর : ৪৫৪৮
নবায়নযোগ্য জ্বালানি নীতিমালার লক্ষ্যমাত্রা অর্জনে 
গৃহীত হয়েছে বছরভিত্তিক পরিকল্পনা

                                             -- বিদ্যুৎ প্রতিমন্ত্রী

ঢাকা, ১০ আশ্বিন (২৫ সেপ্টেম্বর) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, নবায়নযোগ্য জ্বালানি নীতিমালার লক্ষ্যমাত্রা অর্জনে গৃহীত হয়েছে বছরভিত্তিক পরিকল্পনা। নবায়নযোগ্য জ্বালানির সম্পদ মূল্যায়ন ও নবায়নযোগ্য উৎস হতে বিদ্যুৎ উৎপাদনের জন্য রোডম্যাপ-২০৩০ অনুসারে কার্যক্রম পরিচালিত হচ্ছে। সৌরবিদ্যুতের জন্য খসড়া রোডম্যাপ-২০৪১ নিয়ে পর্যালোচলা করা হচ্ছে।


প্রতিমন্ত্রী গতকাল (২৪.০৯.২০২১) জাতিসংঘের উচ্চ-স্তরের সংলাপে ভিডিও বার্তায় এসব কথা বলেন। তিনি বলেন, সোলার হোম সিস্টেমের মাধ্যমে ২ কোটির বেশি গ্রামীণ অফগ্রিডের জনগণ বিদ্যুতায়নের আওতায় এসেছে। বাংলাদেশের প্রেক্ষাপটে অন্যান্য নবায়নযোগ্য জ্বালানির মধ্যে সৌরবিদ্যুতের সম্ভাবনাই বেশি। কিন্তু জমি বেশি লাগে বিধায় সৌরবিদ্যুতের জন্য উদ্ভাবনী সমাধান প্রয়োজন। যদিও আমরা ছাদে সৌর এবং ভাসমান সৌর প্রযুক্তির দিকে এগুচ্ছি। ছাদ সৌরবিদ্যুতকে জনপ্রিয় করার জন্য নেট মিটারিং সিস্টেম প্রবর্তন করা হয়েছে। বায়ু বিদ্যুৎ নিয়ে আরো কাজ করার সুযোগ রয়েছে। বায়ুর ম্যাপিং নয়টি সাইটে করা হয়েছে এবং খুব শীঘ্রই অফশোর বায়ুর সম্ভাবনা নিয়ে গবেষণা করা হবে। নবায়ণযোগ্য উৎস হতে বিদ্যুৎ উৎপাদনের ভাগ ২০৫০ সালের মধ্যে দেশের উৎপাদনের মিশ্রণের ৪০% করা হবে। এজন্য বিদ্যুতের মহাপরিকল্পনা হালনাগাদ করা হচ্ছে।


প্রতিমন্ত্রী এ সময় বলেন, বিদ্যুতের বেস লোড উৎপাদনের জন্য এলএনজি এবং পারমাণবিক শক্তি চালু করা হচ্ছে। বিদ্যুতের আমদানিকেও যথাযথ গুরুত্ব দেয়া হচ্ছে। বাংলাদেশ ভারত থেকে ১১৬০ মেগাওয়াট বিদ্যুৎ আমদানি করছে। বাংলাদেশ পরিষ্কার শক্তির উৎস থেকে উৎপাদিত বিদ্যুৎ যেমন নেপাল ও ভুটান থেকে হাইড্রো বিদ্যুৎ এবং ভারত থেকে সৌরবিদ্যুৎ আমদানি করতে চায়।


জাতিসংঘের উচ্চ-স্তরের সংলাপে সরকারি ও বেসরকারি খাত ৪০০ (চারশত) বিলিয়ন মার্কিন ডলারের বেশি নতুন অর্থায়ন ও বিনিয়োগের প্রতিশ্রুতি পাওয়া গেছে। নতুন প্রতিশ্রুতিগুলোর ফলে নবায়নযোগ্য জ্বালানির ইনস্টল ক্ষমতা এবং জ্বালানি দক্ষতার উল্লেখযোগ্যহারে উন্নতি হবে, যার ফলে লাখ লাখ নতুন সবুজ কর্মসংস্থান সৃষ্টি হবে।

#

আসলাম/নাইচ/রফিকুল/সেলিম/২০২১/১৯০০ ঘণ্টা

তথ্যবিবরণী                                                                                                          নম্বর : ৪৫৪৭
ঢাকা-আশুলিয়া এলিভেটেড এক্সপ্রেসওয়ে নির্মাণ প্রকল্পের কাজ শেষ হবে ২০২৬ সালে








           -- সেতুমন্ত্রী 

ঢাকা, ১০ আশ্বিন (২৫ সেপ্টেম্বর) : 


ঢাকা-আশুলিয়া এলিভেটেড এক্সপ্রেসওয়ে নির্মাণ প্রকল্পের কাজ ২০২৬ সালের জুন মাসের মধ্যে শেষ হবে বলে জানিয়েছেন সড়ক পরিবহন ও সেতু মন্ত্রী এবং বাংলাদেশ আওয়ামী লীগের সাধারণ সম্পাদক ওবায়দুল কাদের।

মন্ত্রী আজ আশুলিয়ার ধউড় এলাকায় প্রকল্পটির স্ট্যাটিক লোড টেস্টের জন্য পাইলট পাইল বোরিং কাজের সূচনা শেষে উপস্থিত সাংবাদিকদের এ কথা জানান।

সড়ক ও সেতু মন্ত্রী আরো জানান, চারলেন বিশিষ্ট ২৪ কিলোমিটার দৈর্ঘ্যের এলিভেটেড এক্সপ্রেসওয়েটি এয়ারপোর্ট থেকে আব্দুল্লাহপুর-ধউড়-বড় আশুলিয়া-জিরাবো-বাইপাইল হয়ে সাভারে অবস্থিত ঢাকা ইপিজেড পর্যন্ত হবে। প্রকল্পের মোট ব্যয় প্রায় ১৬ হাজার ৯শত কোটি টাকা। এর মধ্যে জিওবি প্রায় ৫ হাজার ৯শত ৫১ কোটি টাকা এবং প্রকল্প সাহায্য প্রায় ১০ হাজার ৯ শত ৫০ কোটি টাকা।

প্রকল্পের আওতায় ১৪ দশমিক ২৮ কিলোমিটার চারলেন মহাসড়ক, ২ দশমিক ৭২ কিলোমিটার চারলেন বিশিষ্ট একটি সেতু, নবীনগরে প্রায় ২ কিলোমিটার একটি ফ্লাইওভার এবং ১০ দশমিক ৮৪ কিলোমিটার রাম্প-সহ ১৮ কিলোমিটার ড্রেনেজ সিস্টেম নির্মাণ করা হবে বলেও তিনি জানান।

উল্লেখ্য, প্রকল্পটি চীন সরকারের সাথে জিটুজি চুক্তির ভিত্তিতে বাস্তবায়িত হচ্ছে। যার অর্থায়নে রয়েছে এক্সপোর্ট-ইমপোর্ট ব্যাংক (এক্সিম ব্যাংক), চায়না। ঠিকাদার প্রতিষ্ঠান হিসেবে চায়না ন্যাশনাল মেশিনারি ইমপোর্ট এন্ড এক্সপোর্ট কর্পোরেশন (সিএমসি) এলিভেটেড এক্সপ্রেসওয়েটির নির্মাণ কাজ সম্পন্ন করার দায়িত্ব পেয়েছে।

এসময় সেতু বিভাগের সচিব মোঃ আবু বকর ছিদ্দীক, বাংলাদেশ সেতু কর্তৃপক্ষের প্রধান প্রকৌশলী কাজী মোহাম্মদ ফেরদাউস, প্রকল্প পরিচালক মোঃ শাহাবুদ্দিন খান-সহ ঠিকাদারি প্রতিষ্ঠান ও সেতু বিভাগের ঊর্ধ্বতন কর্মকর্তাগণ উপস্থিত ছিলেন।
#

ওয়ালিদ/নাইচ/মোশারফ/রেজাউল/২০২১/১৯২৫ ঘণ্টা

তথ্যবিবরণী                                                                                                          নম্বর : ৪৫৪৬
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ১০ আশ্বিন (২৫ সেপ্টেম্বর) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৭ হাজার ৮১৮ জনের নমুনা পরীক্ষা করে ৮১৮ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৫০ হাজার ৩৭১ জন। 

 


গত ২৪ ঘণ্টায় ২৫ জন-সহ এ পর্যন্ত ২৭ হাজার ৩৯৩ জন এ রোগে মৃত্যুবরণ করেছেন।
 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ১০ হাজার ১৬৭ জন।
 

#

দলিল/নাইচ/মোশারফ/রেজাউল/২০২১/১৯১০ ঘণ্টা 
তথ্যবিবরণী                                                                                                          নম্বর : ৪৫৪৫
নিউ ডেভেলপমেন্ট ব্যাংকে নতুন সদস্য রাষ্ট্র হিসেবে বাংলাদেশের যোগদান
ঢাকা, ১০ আশ্বিন (২৫ সেপ্টেম্বর) : 

ব্রাজিল, রাশিয়া, ভারত, চীন এবং দক্ষিণ আফ্রিকার সমন্বয়ে গঠিত BRICS জোটের নিউ ডেভেলপমেন্ট ব্যাংকের গত ২০ আগস্ট ২০২১ তারিখে অনুষ্ঠিত বোর্ড অব গভর্নরস এর সভায় নতুন সদস্য রাষ্ট্র হিসেবে বাংলাদেশের যোগদান অনুমোদিত হয় এবং সে প্রেক্ষিতে ব্যাংকটির নিয়ম অনুযায়ী গত ১৬ সেপ্টেম্বর ২০২১ তারিখে বাংলাদেশ ব্রাজিল সরকারের নিকট Instrument of Accession দাখিল করলে উক্ত তারিখ থেকে ব্যাংকটিতে বাংলাদেশের যোগদান নিশ্চিত হয়। ব্যাংকটির প্রেসিডেন্ট মার্কোস ট্রয়ো একটি বার্তার মাধ্যমে বিষয়টি অর্থমন্ত্রীকে অবহিত করেন এবং ঊষ্ণ অভিনন্দন জানান। বাংলাদেশের যোগদান নিশ্চিত হবার মাধ্যমে ২০১৫ সালে স্থাপিত এ বহুজাতিক ব্যাংকে BRICS জোটের বাইরে এবারই প্রথম কোনো দেশ ব্যাংকটির সদস্যপদ লাভ করল।  

 

বিগত এক দশকেরও বেশি সময় ধরে প্রধানমন্ত্রী শেখ হাসিনার বলিষ্ঠ নেতৃত্বে বাংলাদেশের অভূতপূর্ব উন্নয়নকে তুলে ধরে অর্থমন্ত্রী জানান, বাংলাদেশের উন্নয়নের সাথে সাথে বৈদেশিক সহায়তার চাহিদাও বাড়ছে। এ প্রেক্ষিতে নিউ ডেভেলপমেন্ট ব্যাংকে বাংলাদেশের যোগদানের বিষয়টি উভয়ের জন্য লাভজনক হবে বলে অভিমত ব্যক্ত করেন। উন্নয়নকে টেকসই করতে এবং বাংলাদেশকে ২০৪১ সালের মধ্যে একটি সুখী-সমৃদ্ধ দেশে পরিণত করতে নিউ ডেভেলপমেন্ট ব্যাংকের অর্থায়ন গুরুত্বপূর্ণ ভূমিকা পালন করবে বলে তিনি উল্লেখ করেন।
উল্লেখ্য, প্রতিষ্ঠালগ্ন থেকে নিউ ডেভেলপমেন্ট ব্যাংক এ পর্যন্ত সদস্য রাষ্ট্রগুলোর ভৌত ও সামাজিক অবকাঠামো এবং নগর উন্নয়ন সংক্রান্ত ৮০টি বিভিন্ন প্রকল্পে প্রায় ৩০ বিলিয়ন মার্কিন ডলার ঋণ সহায়তা দিয়েছে। উদীয়মান বাজার অর্থনীতির কাতারে উন্নীত হতে নিউ ডেভেলপমেন্ট ব্যাংকের সহায়তা বাংলাদেশে বিশেষ ভূমিকা রাখবে এবং বাংলাদেশের টেকসই উন্নয়নে সহায়ক হবে।   

 

#
তৌহিদুল/নাইচ/মোশারফ/রেজাউল/২০২১/১৯০৮ ঘণ্টা
তথ্যবিবরণী                                                                                                          নম্বর : ৪৫৪৪
লাকসাম- কুমিল্লা সেকশনে ২৪ কিলোমিটার অংশে 
ডাবল লাইনের ট্রেন চলাচলের উদ্বোধন করলেন রেলপথ মন্ত্রী

কুমিল্লা, ১০ আশ্বিন (২৫ সেপ্টেম্বর) :


রেলপথ মন্ত্রী মোঃ নূরুল ইসলাম সুজন আজ কুমিল্লা রেলওয়ে স্টেশনে লাকসাম- কুমিল্লা সেকশনে ২৪ কিলোমিটার ডুয়েলগেজ ডাবল লাইনে ট্রেন চলাচলের উদ্বোধন করলেন।


উদ্বোধন অনুষ্ঠানে রেলপথমন্ত্রী তাঁর বক্তব্যে বলেন, এক সময় রেলকে ধ্বংস করা হয়েছিল। ধ্বংসপ্রাপ্ত রেলকে পুনরায় গতি ফিরিয়ে আনেন বর্তমান প্রধানমন্ত্রী শেখ হাসিনা। প্রধানমন্ত্রী ২০১১ সালে  আলাদা মন্ত্রণালয় গঠন করেন। বর্তমানে রেলওয়েতে অনেক প্রকল্প চলমান আছে। সিঙ্গেল লাইনকে পর্যায়ক্রমে ডাবল লাইনে রূপান্তর করা হচ্ছে। নতুন নতুন ব্রিজ করা হচ্ছে। দেশের যেসব এলাকায় রেল সংযোগ নেই সেখানে সংযোগ দেয়া হচ্ছে। মন্ত্রী উল্লেখ করেন, কক্সবাজারে নতুন রেললাইন চালু হবে আগামী ২০২২ সালের ডিসেম্বরে। যমুনা নদীর ওপর রেল সেতু নির্মাণ করা হচ্ছে যেটি ২০২৪ সালে চালু হবে। পদ্মা সেতু রেল সংযোগ ঢাকা থেকে যশোর পর্যন্ত করা হচ্ছে। খুলনা থেকে মংলা পর্যন্ত নতুন রেললাইন নির্মাণ করা হচ্ছে। এভাবে অনেক প্রকল্প নেয়া হয়েছে রেলের উন্নয়নে।


মন্ত্রী আরও উল্লেখ করেন, যে দেশ যত উন্নত সে দেশের রেল যোগাযোগ তত উন্নত। একটা ভারসাম্যপূর্ণ যোগাযোগ ব্যবস্থা হিসেবে গড়ে তোলার লক্ষ্যে প্রধানমন্ত্রী রেলখাতকে অধিক গুরুত্ব দিয়েছেন।  তিনি বলেন আখাউড়া থেকে টঙ্গী পর্যন্ত পরবর্তীতে ব্রডগেজ করা হবে। ভবিষ্যতে ঢাকা-চট্টগ্রাম পুরাটাই ডুয়েলগেজ ডাবল লাইনে উন্নীত করা হবে।  এ সময় তিনি নিরাপদ যাত্রার ক্ষেত্রে ট্রেনে ঢিল ছোড়ার বিরুদ্ধে জনসচেতনতা গড়ার আহ্বান জানান। তিনি বলেন একটি নিরাপদ রেল ভ্রমণকে অনিরাপদ করে তুলছে কিছু দুষ্কৃতকারী । এর বিরুদ্ধে সবাইকে সচেতন হওয়ার আহ্বান জানান।


রেলপথ মন্ত্রী এ সময় আরও উল্লেখ করেন, আগামীতে ১২৫টি লাগেজভ্যান ক্রয় করা হচ্ছে। কৃষি পণ্য পরিবহনের জন্য উদ্যোগ গ্রহণ করা হয়েছে। ফলে কৃষকরা তাদের পণ্য সাশ্রয়ী মূল্যে সারা দেশে সরবরাহ করতে পারবে।


উল্লেখ্য যে, আখাউড়া-লাকসাম সেকশনে নতুন ৭২ কিলোমিটার ডুয়েলগেজ দ্বিতীয় রেললাইন নির্মাণ এবং বিদ্যমান ৭২ কিলোমিটার মিটারগেজ রেললাইনকে ডুয়েলগেজে রূপান্তর করা হচ্ছে।

অনুষ্ঠানে বিশেষ অতিথি হিসেবে উপস্থিত ছিলেন কুমিল্লা-৫ আসনের সংসদ সদস্য এডভোকেট আবুল হাশেম খান, সভাপতিত্ব করেন বাংলাদেশ রেলওয়ের মহাপরিচালক ধীরেন্দ্র নাথ মজুমদার। বাংলাদেশ রেলওয়ে পূর্বাঞ্চলের মহাব্যবস্থাপক জাহাঙ্গীর হোসেন-সহ ঊর্ধ্বতন কর্মকর্তাগণ অনুষ্ঠানে উপস্থিত ছিলেন।

#

শরিফুল/নাইচ/মোশারফ/রেজাউল/২০২১/১৮৩৭ ঘণ্টা
তথ্যবিবরণী                                                                                                          নম্বর : ৪৫৪৩
বিশ্বনেতৃবৃন্দের বিশেষ আমন্ত্রণেই প্রধানমন্ত্রী জাতিসংঘে গেছেন
---তথ্য ও সম্প্রচার মন্ত্রী
ঢাকা, ১০ আশ্বিন (২৫ সেপ্টেম্বর) :


তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, প্রধানমন্ত্রী ও বঙ্গবন্ধু কন্যা জননেত্রী শেখ হাসিনা জাতিসংঘ ও বিশ্বনেতৃবৃন্দের বিশেষ আমন্ত্রণে জাতিসংঘে গেছেন। 


'প্রধানমন্ত্রীর যে বিশ্বময় ভূমিকা, বাংলাদেশকে যেভাবে তিনি নেতৃত্ব দিয়ে চলেছেন, এমনকি করোনার মধ্যেও অর্থনৈতিক প্রবৃদ্ধি ধরে রেখে দেশকে যেভাবে বিশ্বের তৃতীয় সর্বোচ্চ প্রবৃদ্ধির স্থানে নিয়েছেন, এসকল গল্প বিশ্বনেতৃবৃন্দ তাঁর কাছে শুনতে চেয়েছেন' বলেন তিনি।  


আজ ঢাকায় তাঁর সরকারি বাসভবন থেকে সিরাজগঞ্জের এনায়েতপুর থানা আওয়ামী লীগের ত্রি-বার্ষিক সম্মেলনে ভার্চুয়ালি যুক্ত হয়ে প্রধান অতিথির বক্তৃতাশেষে প্রধানমন্ত্রীর জাতিসংঘ সাধারণ অধিবেশনে যোগদান বিষয়ে বিএনপির সাম্প্রতিক মন্তব্য নিয়ে সাংবাদিকদের প্রশ্নের জবাবে একথা বলেন।  


ড. হাছান বলেন, 'দেশের উন্নয়নে বিশ্বনেতৃবৃন্দের প্রশংসা বিএনপি'র সহ্য হচ্ছে না বলেই তারা সমালোচনা করছে। প্রধানমন্ত্রীর বেশিরভাগ সফরসঙ্গীই যে নিজ খরচে গেছেন, সেটা রিজভী আহমেদ সাহেবের জানা উচিত ছিল অথবা তিনি জেনেও না জানার ভান করছেন।'


এর আগে সম্মেলনে দেয়া বক্তব্যে মন্ত্রী বলেন, যেভাবে তাদের একেকজন বক্তব্য দিচ্ছেন, তাতে বিএনপি'র সিরিজ বৈঠকের ফলাফল শূন্য বলে মনে হচ্ছে। জনবিচ্ছিন্ন বিএনপি সিরিজ বৈঠক করে কোনো দিশা-কূল-কিনারা পায়নি, কিন্তু তারা ষড়যন্ত্রের মধ্যেই লিপ্ত, উল্লেখ করেন হাছান মাহমুদ। 


এনায়েতপুর থানা আওয়ামী লীগের সভাপতি অধ্যক্ষ মোঃ বজলুর রশীদের সভাপতিত্বে সম্মেলনে আওয়ামী লীগের সাংগঠনিক সম্পাদক এসএম কামাল হোসেন, স্বাস্থ্য ও পরিবার কল্যাণ বিষয়ক সম্পাদক ডা. রোকেয়া সুলতানা, কেন্দ্রীয় কমিটির সদস্য নূরুল ইসলাম ঠান্ডু, অধ্যাপক মেরিনা জাহান কবিতা, আব্দুল আওয়াল শামীম, সিরাজগঞ্জ ৫ আসনের সংসদ সদস্য আলহাজ্ব আব্দুল মমিন মন্ডল প্রমুখ বক্তৃতা করেন। 


সকালে সম্মেলন উদ্বোধন করেন জেলা আওয়ামী লীগের ভারপ্রাপ্ত সভাপতি আলহাজ্ব এডভোকেট কে এম হোসেন আলী হাসান এবং সাধারণ সম্পাদক আব্দুস সামাদ তালুকদার বক্তব্য রাখেন।  

#

আকরাম /নাইচ/মোশারফ/সেলিম/২০২১/১৮৩২ ঘণ্টা

তথ্যবিবরণী                                                                                                নম্বর : ৪৫৪২

শেখ হাসিনা সরকার ক্ষমতায় থাকলে জনগণ না খেয়ে থাকবে না

                                                                  -শিল্পমন্ত্রী

নরসিংদী, ১০ আশ্বিন (২৫ সেপ্টেম্বর) :


শিল্পমন্ত্রী নূরুল মজিদ মাহমুদ হুমায়ুন বলেছেন, প্রধানমন্ত্রী শেখ হাসিনার সরকার ক্ষমতায় থাকলে দেশের জনগণ না খেয়ে থাকবে না। করোনা মহামারির মধ্যেও মানুষের ঘরে ঘরে খাদ্যসামগ্রী পৌঁছে দিচ্ছে সরকার। সরকারের পাশাপাশি দেশের বিত্তবানরাও এগিয়ে আসছে।


মন্ত্রী গতকাল নরসিংদীর মনোহরদীতে মজিদ মোল্লা ফাউণ্ডেশনের পক্ষে দুস্থদের মাঝে ত্রাণ বিতরণকালে এসব কথা বলেন। তিনি এ সময় ১২ হাজার দুস্থ-অসহায় পরিবারের মাঝে চাল, মাস্ক ও নগদ টাকা বিতরণ করেন।



জেলা প্রশাসক আবু নইম মোহাম্মদ মারফ খানের সভাপতিত্বে মজিদ মোল্লা ফাউণ্ডেশনের চেয়ারম্যান ও থার্মেক্স গ্রুপের ব্যবস্থাপনা পরিচালক আবদুল কাদির মোল্লা, পুলিশ সুপার কাজী আশরাফুল আজীম এবং মনোহরদী পৌরসভার মেয়র আমিনুর রশিদ সুজন অনুষ্ঠানে উপস্থিত ছিলেন।  

#

হাসান/মেহেদী/জুলফিকার/রেজ্জাকুল/শামীম/২০২১/১২৩৮ ঘণ্টা

তথ্যবিবরণী                                                                                                                  নম্বর : ৪৫৪১
প্রধানমন্ত্রীর ৭৫তম জন্মদিন  উপলক্ষ্যে পররাষ্ট্রমন্ত্রীর ‘শেখ হাসিনাঃ বিমুগ্ধ বিস্ময়’ নামক গ্রন্থ প্রকাশ
ঢাকা, ১০ আশ্বিন (২৫ সেপ্টেম্বর) :


প্রধানমন্ত্রী শেখ হাসিনার ৭৫তম জন্মদিন উপলক্ষ্যে পররাষ্ট্রমন্ত্রী ড. এ কে আব্দুল মোমেনের ‘শেখ হাসিনা: বিমুগ্ধ বিস্ময়’ নামক গ্রন্থ প্রকাশিত হয়েছে। জাতিসংঘের সাধারণ পরিষদের অধিবেশনে যোগদানের জন্য যুক্তরাষ্ট্র সফররত প্রধানমন্ত্রী শেখ হাসিনার হাতে বইটি তুলে দেন পররাষ্ট্রমন্ত্রী। নিউইয়র্কে হোটেল লোটে নিউইয়র্ক প্যালেসে বইটি হস্তান্তরের সময় উপস্থিত ছিলেন প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা সজীব আহমেদ ওয়াজেদ।


ড. মোমেন সম্পাদিত এ গ্রন্থে রাজনীতিবিদ, মন্ত্রী, সংসদ সদস্য, উচ্চপদস্থ সরকারি কর্মকর্তা, বিশ্ববিদ্যালয়ের অধ্যাপক, প্রখ্যাত সাংবাদিক ও সাহিত্যিকসহ নানা শ্রেণি-পেশার গুণী ও বিদগ্ধজনের ৭৫টি লেখা স্থান পেয়েছে। এতে শেখ হাসিনার ব্যক্তিগত জীবন, রাজনৈতিক সম্পৃক্ততা ও বহুমাতৃক নেতৃত্বের নানা দিক তুলে ধরা হয়েছে। চন্দ্রাবতী একাডেমি প্রকাশিত এ বইয়ে প্রধানমন্ত্রী এক উজ্জ্বল, ত্যাগী, দূরদর্শী ও সৃষ্টিশীল নেতৃত্বের প্রতিভূ হিসেবে চিত্রিত হয়েছেন।


ড. মোমেন পররাষ্ট্রমন্ত্রী হিসেবে দায়িত্ব গ্রহণের পূর্বে ছয়বছর জাতিসংঘে বাংলাদেশের স্থায়ী প্রতিনিধি ও রাষ্ট্রদূত হিসেবে নিযুক্ত ছিলেন। পেশাগত প্রয়োজনে তিনি বিশ্বের বিভিন্ন দেশ সফর করেছেন। এই বইয়ে পররাষ্ট্রমন্ত্রী তাঁর লেখায় ব্যক্তিগত অভিজ্ঞতার আলোকে বাংলাদেশের প্রধানমন্ত্রীর সাদামাটা জীবনের একটা তুলনামূলক চিত্র অঙ্কন করেছেন ।


এ গ্রন্থ সম্পর্কে পররাষ্ট্রমন্ত্রী বলেন, শেখ হাসিনার সংগ্রামী জীবন ও উন্নয়ন দৃষ্টিভঙ্গি দেশবাসীকে জানাতে বইটি প্রকাশিত হয়েছে। শেখ হাসিনা কথা নয়, কাজে বিশ্বাসী। লক্ষ্য অর্জনে কখনও পিছপা হননি তিনি। তাঁর অক্লান্ত প্রয়াসে বাংলাদেশ আজ বিশ্বের বুকে মাথা উঁচু করে দাঁড়িয়েছে। এদেশের উন্নয়ন ও সমৃদ্ধি আজ বিশ্ববাসীর কাছে বিস্ময়। ড. মোমেন বলেন, ২০২১ সালে ‘বঙ্গবন্ধুর জন্মশতবার্ষিকী’ ও ‘বাংলাদেশের স্বাধীনতার সুবর্ণজয়ন্তী’ আমরা এক সাথে উদ্‌যাপন করছি। একই বছরে প্রধানমন্ত্রী শেখ হাসিনার ৭৫তম জন্মদিন। তিনটি বিষয়ই বাঙালি ও বাংলাদেশের জন্য গৌরব ও অহংকারের।


ড. মোমেন পেশাগত জীবনে দীর্ঘদিন অধ্যাপনায় নিযুক্ত ছিলেন। পেশাগত ব্যস্ততার মাঝে সময় পেলেই তিনি বই পড়েন ও লেখালেখি করেন। তাঁর গ্রন্থিত ও সম্পাদিত বইয়ের মধ্যে রয়েছে ‘জাতির  উদ্দ্যেশে ভাষণ: শেখ হাসিনা’, ‘বাংলাদেশ- একুশ শতকের পররাষ্ট্রনীতি: উন্নয়ন ও নেতৃত্ব’, ‘বাংলাদেশ: রোড টু ডেভেলপমেন্ট’, ‘বাংলাদেশ তলাবিহীন ঝুড়ি নয়’, ‘বাংলাদেশ মার্চিং ফরোয়ার্ড’, ‘বঙ্গবন্ধু ও বাংলাদেশ’, ‘বাংলাদেশ: উন্নয়ন ও ভবিষ্যত সম্ভাবনা’, ‘বাংলাদেশের স্বাধীনতা: প্রত্যাশা ও প্রাপ্তি’, ‘বঙ্গবন্ধুর ভাষণ সমগ্র ১৯৫৫-১৯৭৫’, ‘বঙ্গবন্ধু থেকে শেখ হাসিনা: বাংলাদেশের উন্নয়ন ভাবনা ও কূটনীতি’, ‘টেকসই উন্নয়নের পথে অভিযাত্রা: বঙ্গবন্ধু থেকে শেখ হাসিনা’, ‘সাউথ সাউথ কো-অপারেশন: ফাইন্যান্সিং এসডিজি’, ‘বাংলাদেশ কান্ট্রি অভ্ এমপাওয়ারিং পিপল’, ‘বাংলাদেশ: ফোরটি ইয়ারস ইন দ্যা ইউএন’। জাতীয় ও আন্তর্জাতিক নানা গবেষণাগ্রন্থে তাঁর প্রকাশিত গবেষণা প্রবন্ধের সংখ্যা আড়াইশ’রও বেশি।

#

